
Gieus da fortuna u insumma il gia-

visch da gudagnar raps senza d’als meritar è ...

economicamain ruinus. En cass extrems esi per-

fin ina malsogna dal spiert che tutga era umans

fitg intelligents.*

Ina speciala furma dal gieu da

fortuna è er il lotto. Tuts san atgnamain quant

pintscha che la schanza è da tutgar in da sis. Ma

tuttina vegn adina puspe la risposta sin questa

constataziun: “E sche jau sun quest victur?” – La

risposta po mo esser: “Ti na vegns betg ad esser

el!” Pertge la probabilitad da gudagnar è 1 tar

13’983’816. Qua gidan er programs da lotto sco per

exaimpel Dr.Lotto nagut. Pertge er sche la cum-

binaziun da 1, 2, 3, 4, 5, 6 para l’emprim betg

usché probabla è ella gest usché probabla sco la

cumbinaziun 7, 12, 19, 28, 37, 41.

En Germania (cun in populaziun da

circa 80’000’000) vegnan mintg’onn 80 persunas

tutgadas dal chametg. Quai correspunda a la pro-

babilitad dad 1 tar 1’000’000. La probabilitad da

vegnir tutgà dal chametg è damai 14 gedas pli

gronda che quella da gudagnar en il lotto. I è pro-

pi prest la verdad che quel che na gioga mai lotto

ha la medema schanza da gudagnar sco quel che

gioga regularmain.

*George Bernard Shaw,  Das Laster des Spiels

und die Tugend der Sicherheit

Dapli en: 200 Prozent von nichts, A.K.Dew-

dney, Birkhäuserverlag, 1994

Gieus da fortuna: 7, 11, 30

Cumbat numeric

Cifras e sport: 10, 22, 24

Letgagroma__C. Friberg e C. Klaiss

Ina damonda centrala ella veta dil

carstgaun ei: Tgei ei bien e tgei ei schliet? La ris-

posta a quella damonda dat buca la natira, mo-

bein quella pseudoscienzia ch’ins numna morala

che semida da regiun tier regiun, da religiun tier

religiun. Per cletg! Tgei mund, sche la natira giu-

dicass, sentenziass...! Il sulegl sclaress mo per la

‘buna’ glieud (e sco quei ei: per la glieud che ‘un-

scha’ bein).

Ei schai pia els mauns dil carstgaun. Il carstgaun

crei da saver giudicar tgei ch’ei bien e tgei ch’ei

schliet. Quei crei el dapi ch’el sa crer, ni dapi

Adam ed Eva per esser precis (sas, quella historia

cul meil). IN DUBIO PRO REO! En cass da dubi ei

el per igl accusau. Pretenda el. Sch’el lai valer

ch’el dubeta. Sch’el dubeta insumma... 

Giudicar sto el. Sentenziar era. Den-

ton buca carstgauns, mobein lur ‘acziuns’. Pertgei

cun giudicar carstgauns va el en rescas. El dat

aschia in bien fundament per conflicts. Tgei dis-

grazia en in temps nua che biars ein insumma bu-

ca quei ch’ins numna ‘konfliktfähig’ (senza vale-

tar sch’ei era pli baul meglier ni buc). El dat era

in bien fundament per uiaras. En pintgas dimen-

siuns ed en grondas dimensiuns. 

Sigl entir mund vegn menau el mument biabein

30 uiaras. Naturalmein senza quintar quella dil Sep

che vul buca pli la Barla perquei ch’ella ei stada

enta letg cun in auter. Ni quella dil Toni che ses-

cogna mintga di cun ses vischins. Ni quella dalla

Sandra che setta giu il scolast perquei ch’ella crei

ch’il scolast hagi pli bugen la Maria che ella.

“Freedom”, conta il D.J. Bobo ed aunc biars au-

ters. Mo aschiditg sco il carstgaun fa sentenzia

sur da carstgauns e buca mo sur da lur ‘acziuns’,

dat ei buca pasch. Silmeins san quels mellis che

separticipeschan mintgamai ad in concert da

Bobo guder la pasch per quellas duas uras, en in

mund irreal, fantastic.

A propos: Cu ei in carstgaun schliats?

Tgi da nus giudichescha quei? Co? Funcziune-

scha quei sco silla fiera: ‚zu verbrauchen bis: da-

tum’ e schiglioc san ins fierer pli lunsch il pro-

duct?

‘Hand aufs Herz’ sch’ei va per calar

da sentenziar carstgauns: Entscheiver sto mintgin

tier sesez. 

En quei senn ina buna entschatta el

niev millenni.

Dapli tar  l’uman e le guerra: 25

berivo

